
ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ ᑲᐡᑭᑕᐏᓇᐣ 

ᐘᐍᓇᒋᑫᐏᓂᐠ (Ministry of Labour, Immigration, Training and Skills 

Development) 

ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ 

ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ, 2009

ᐃᐍ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ, 2009 (ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ 

ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ) ᐃᐍ ᐅᓇᑯᓂᑫᐏᐣ ᑲᑿᔭᑎᓂᑫᒪᑲᐠ ᒥᓂᑯᓱᐏᓇᐣ ᐁᑿ ᑲᓇᐍᐣᑕᒪᑫᐏᓇᐣ 

ᐃᑵᓂᐘᐠ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᓇᐣᑕ ᑲᓇᓇᑕᐘᓄᐦᑭᐘᐨ ᐅᒪ ᐅᐣᑌᕑᐃᔪ ᐃᒪ ᐅᑕᑕᐦᑭᐠ ᓇᐣᑕ ᐸᐸᑲᐣ ᐊᐦᑭᐠ 

ᐊᐦᐃᓇ ᐊᓄᐦᑭᐏᐣ ᐱᒧᒋᑫᐏᓂᐠ, ᑐᑲᐣ ᑭᒋᐅᑯᒪᐏᓇᐠ ᐊᒋᓇ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐱᒧᒋᑫᐏᓂᐠ᙮ ᑭᔭᐱᐨ 

ᐏᑕᒪᑫᐏᓇᐣ, ᐃᓇᐱᐣ ᐃᒪ Ontario.ca/EPFNA᙮ 

ᐅᐍ ᐏᑕᒪᑫᐏᓂᑭᐣ ᑿᔭᑎᓂᑫᒪᑲᐣ ᑲᓂᐱᑌᓯᓇᐦᐃᑲᑌᑭᐣ ᒥᓂᑯᓱᐏᓇᐣ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ 

ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ᙮ ᑭᐡᐱᐣ ᐃᐍ ᓂᐡᑕᒼ ᑭᑎᔑᑭᔑᐍᐏᐣ ᐁᑲ ᐊᑲᓇᔑᒧᐏᐣ, ᑭᑐᑲᒥᐦᑭᑫᑕᒪᑫᒼ ᐊᐍ ᓇᐣᑕ 

ᐅᑯᒪ ᑭᑲᑿᔭᑎᓇᒪᑯᐠ ᐅᐍᓂ ᐏᑕᒪᑫᐘᓯᓇᐦᐃᑲᓂᓂ ᑲᐃᔑᑭᔑᐍᔭᐣ ᒋᔭᐸᑕᐠ, ᑭᐡᐱᐣ ᑕᑿᓂᑵᐣ ᐃᒪ ᐅᑯᒪᐏᓇᐠ 

ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ ᑲᐡᑭᑕᐏᓇᐣ ᐘᐍᓇᒋᑫᐏᓂᐠ (Ministry of 

Labour, Immigration, Training and Skills Development)᙮ 

ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᑲᔭᓄᐦᑭᐘᐨ ᐅᒪ ᐅᐣᑌᕑᐃᔪ, ᓂᐦᑕ ᐃᓯᓭ ᐱᑯ ᐁᒥᓂᑯᓯᔭᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ, 2000 (ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ)᙮ ᐃᐍ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ ᐘᐍᓇᒋᑫᒪᑲᐣ ᒪᐘᐨ ᐸᑭ ᐃᔑᐱᒧᒋᑫᐏᓇᐣ ᑫᑲᐟ ᑲᑭᓇ ᐊᓄᐦᑭᐏᓂᐠ ᐅᒪ ᐅᐣᑌᕑᐃᔪ, ᐃᐍ ᑲᔦ ᒪᐘᐨ ᐸᑭ 

ᐁᑲ ᐊᓇᒣᒥᐍᐏᐣ: ᐅᐍ ᐊᐸᒋᒋᑲᐣ ᑭᑿᔭᑎᓂᑲᑌᐸᐣ ᒋᐏᒋᐦᐃᑯᐘᐨ ᐅᑕᓄᐦᑭᐠ ᐁᑿ ᐅᑯᒪᐠ ᒋᑭᑫᐣᑕᒧᐘᐨ 

ᐊᑎᐟ ᒪᐘᐨ ᐸᑭ ᒥᓂᑯᓱᐏᓇᐣ ᐁᑿ ᑲᓇᐘᐸᒥᑯᓱᐏᓇᐣ ᑲᑭᐅᐡᒋᑲᑌᑿᐸᐣ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ 

ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ, 2009 (ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ 

ᐅᑕᓄᐦᑭᐠ ᐅᓇᑯᓂᑫᐏᐣ) ᐁᑿ ᐱᒼᐸᐣᒋᑫᐏᓇᐣ᙮ ᑲᐏᐣ ᐃᐍ ᐅᓇᑯᓂᑫᐏᓂᐠ ᐃᑕᒪᑫᐏᐣ᙮ ᑲᐏᐣ ᒋᐏᒋ 

ᐃᓀᐣᒋᑲᑌᑭᐸᐣ ᒋᒥᐡᑯᑕᒋᑲᑌᐠ ᐃᐍ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ 

ᐅᓇᑯᓂᑫᐏᐣ ᓇᐣᑕ ᐱᒼᐸᐣᒋᑫᐏᓇᐣ ᐁᑿ ᑫᐃᔑᑭᑭᓇᐘᐸᒋᑲᑌᐠ ᒧᔕᐠ ᐃᐍ ᐅᑯᒪᐏᓇᐠ ᐅᓇᓯᓇᐦᐃᑫᐏᐣ 

ᐅᓇᑯᓂᑫᐘᓯᓇᐦᐃᑲᐣ᙮ ᐊᓂᐏᓂᑯ ᐁᑲᑵ ᑫᒋᓇᑐᔭᐠ ᐃᐍ ᐏᑕᒪᑫᐏᐣ ᐅᒪ ᐊᐸᒋᒋᑲᓂᐠ ᐁᐅᐡᑫᐣᑕᑿᐠ ᐁᑿ 

ᒪᒪᔭᒼ ᐁᐃᔑᐏᑕᒪᑫᒪᑲᐠ, ᐘᓂᑐᑕᒧᐏᓇᐣ ᐁᐡᑲᒼ ᓂᐦᑕ ᐃᓯᓭᐘᐣ᙮ ᐃᐍ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ 

ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ ᑿᔭᑎᓇᒪᑫᒪᑲᐣ ᒪᐘᐨ ᐸᑭ ᐃᔑᐱᒧᒋᑫᐏᓇᐣ ᐁᐦᑕ᙮ ᐊᑎᐟ ᐅᑕᓄᐦᑭᐠ 

ᓇᐘᐨ ᐊᐘᔑᒣ ᐅᒥᓂᑯᓱᐘᐠ ᐃᒪ ᐅᑕᓄᐦᑭᐠ ᓇᑯᑕᒪᑫᐏᓂᐠ, ᒪᒪᐏᓂᑫᐏᓂᐠ ᓇᑯᑕᒪᑫᐏᓂᐠ, ᓇᑐ 

ᐅᓇᑯᓂᑫᐏᓂᐠ ᓇᐣᑕ ᑯᑕᑭᐠ ᐅᓇᑯᓂᑫᐘᓯᓇᐦᐃᑫᐏᓂᐠ᙮  

http://www.ontario.ca/laws/statute/09e32
http://ontario.ca/EPFNA
http://www.ontario.ca/laws/statute/00e41
http://www.ontario.ca/laws/statute/00e41


    

 
 
ᐅᔑᐱᐦᐃᑲᐣ ᐅᐸᐦᐅᓂᐱᓱᒼ 2023  2 

ᔓᓂᔭᑫᐏᓂᐠ ᐁᑿ ᓇᑲᑕᐘᐸᒋᑫᐏᓂᐠ ᐊᐣ ᑕᐦᔁ ᐘᑲᓭᐠ ᑫᔭᓄᐦᑭᓇᓂᐘᐠ᙮  ᑭᑐᑯᒪᒼ ᑭᑲᒥᓂᐠ ᐏᑕᒪᑫᐘᓯᓇᐦᐃᑲᓂᑭᓂᓂ 

ᐃᐍᓂ ᐅᒋ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ᙮  

ᑲᒥᐦᑭᑫᑕᒪᑫᐨ ᐊᐍ ᑲᐏᐣ ᑭᑲᑭᑎᐸᐦᐃᑫᐦᐃᑯᓯᐣ  

ᑲᒥᐦᑭᑫᑕᒪᑫᐨ ᐊᐍ ᐊᐏᔭ ᑲᒥᐦᑲᐘᒋᐣ ᓇᐣᑕ ᑲᑲᑵ ᒥᐦᑭᑫᑕᒪᐏᐠ ᐊᓄᐦᑭᐏᓇᐣ ᐅᒪ ᐅᐣᑌᕑᐃᔪ᙮ ᑲᒥᐦᑭᑫᑕᒪᑫᐨ ᑲᔦ 

ᐅᐏᑕᒷᐣ ᐊᐏᔭᐣ ᓇᐣᑕ ᐅᐏᒋᐦᐊᐣ ᐊᐏᔭᐣ ᑫᐏᒋᒥᐦᑭᑫᑕᒪᑯᔭᐣ ᐊᓄᐦᑭᐏᐣ ᐅᒪ ᐅᐣᑌᕑᐃᔪ᙮ ᑭᑐᒥᐦᑭᑫᑕᒪᑫᒼ ᓇᐣᑕ 

ᐊᐏᔭ ᑲᐏᑕᓄᐦᑭᒥᑯᐘᐨ, ᑲᐏᐣ ᑭᑲᑭᐏᒋ ᑎᐸᐦᐃᑫᐦᐃᑯᓯᐠ ᑫᑯᓂᓂ ᐏᒋᐦᐃᐍᐏᓂᐠ, ᑫᑯᓂᓂ ᓇᐣᑕ ᐅᑎᓱᐏᓂᐠ 

ᑲᑿᔭᑎᓇᒪᑯᔭᐣ, ᑐᑲᐣ: ᐊᓄᐦᑭᐏᐣ ᐘᐸᑕᐦᐃᐍᐏᓂᐠ ᒣᒣᒋᑲᒋᑫᐏᐣ, ᑲᑵᒋᐦᐃᐍᐏᓂᐠ, ᐊᓄᐦᑭᐏᐣ ᐏᑕᒪᑯᓱᐏᓂᐠ 

ᒪᓯᓇᐦᐃᑫᐏᓂᐠ ᐏᒋᐦᐃᐍᐏᓇᐣ, ᑲᑵᒋᒥᐍᐏᓂᐠ ᑿᔭᒋᐏᐣ ᓇᐣᑕ ᓂᐡᑕᒼ ᓇᑕᒪᑫᐏᐣ ᑲᑵᒋᐏᓂᐠ᙮  

ᐅᑯᒪ ᑲᐏᐣ ᑕᑭᐍᐱᒋᑫᓯᐣ ᒣᑎᓂᑫᐏᓂᐠ ᐃᒪ ᑲᑭᐏᒋᒥᐦᑲᐘᓄᐦᑭᔭᐣ (ᐊᑎᐟ ᐁᐦᑕ ᐃᑐᐠ ᑫᑯᓇᐣ ᑕᑭᐤᒋ 

ᐃᓯᓭᐘᐣ) 

ᓂᐦᑕ ᐃᓯᓭ ᐱᑯ, ᑭᑐᑯᒪᒼ ᐁᑲ ᒋᑭᑎᐸᐦᐃᑫᐦᐃᐠ ᑫᑯᓂᓂ ᓇᐣᑕ ᒣᑎᓂᑫᐏᓇᐣ ᑲᑭᑎᐸᐦᐊᑭᐣ ᑲᑭᒥᓂᐦᐠ ᐊᓄᐦᑭᐏᓂᓂ, ᑐᑲᐣ 

ᐃᐍ ᐊᓄᐦᑭᐏᐣ ᐘᐸᑕᐦᐃᐍᐃᐣ ᒣᒣᒋᑲᒋᑫᐏᓂᐠ, ᑲᑵᒋᐦᐃᐍᐏᓂᐠ, ᑲᑵᒋᐦᐃᐍᐏᐣ ᓇᐣᑕ ᑲᑭᑎᐸᐦᐊᒷᒋᐣ ᐅᒥᐦᑭᑫᐣ᙮ ᑲᐏᐣ 

ᑲᔦ ᑕᑭᐏᒋ ᐊᒋᓂᑫᓯᐣ ᒣᑎᓂᑫᐏᓇᐣ ᐃᒪ ᑭᑎᐸᐦᐊᒪᑯᐏᓂᐠ᙮  ᔕᑯᐨ, ᑭᐢᐱᐣ ᐊᓄᐦᑭᔭᐣ ᐃᒪ ᑭᒋᐅᑯᒪᐏᓇᐠ ᓂᐱᓄᐠ 

ᑭᐡᑎᑫᐏᓂᐠ ᐅᑕᓄᐦᑭᐏ ᐱᒧᒋᑫᐏᓂᐠ (ᑭᒋᐅᑯᒪᐏᓇᐠ ᓂᐱᓄᐠ ᑭᐡᑎᑫᐏᓂᐠ ᐅᑕᓄᐦᑭᐏ ᐱᒧᒋᑫᐏᓂᐠ), ᑭᑐᑯᒪᒼ ᐅᑲᑭᐏᒋ 

ᐊᒍᓇᐣ ᒣᑎᓂᑫᐏᓂᓂ ᐱᒥᓭᐏᐣ ᐱᒥᐡᑲᐏᓂᐠ ᐁᑿ ᐊᓄᐦᑭᐏᐣ ᒪᓯᓇᐦᐃᑲᓀᐦᐢ ᑭᐡᐱᐣ ᑭᒋᐅᑯᒪᐏᓇᐠ ᓂᐱᓄᐠ ᑭᐡᑎᑫᐏᓂᐠ 

ᐅᑕᓄᐦᑭᐏ ᐱᒧᒋᑫᐏᓂᐠ ᐊᓄᐦᑭᐏᐣ ᓇᑯᑕᒪᑫᐘᓯᓇᐦᐃᑲᐣ ᐸᑭᑎᓇᒧᒪᑲᐠ ᐃᐍ ᒋᑐᒋᑲᑌᐠ᙮ 

ᐅᑯᒪ ᑲᐏᐣ ᐅᑲᑭᑭᐍ ᐅᑕᐱᓇᓯᐣ ᐅᒥᐦᑭᑫᐣ ᒣᑎᓂᑫᐏᓂᐠ ᓇᐣᑕ ᑯᑕᑭᔭᐣ ᐊᒋᑫᐏᓂᐠ ᒣᑎᓂᑫᐏᓇᐣ ᐃᒪ ᐸᐸᑲᐣ 

ᐊᐦᑭᐠ ᐊᐍ ᐅᒋ ᐅᒥᐦᑭᑫ᙮ 

ᐅᒥᐦᑭᑫ ᓇᐣᑕ ᐅᑯᒪ ᑲᐏᐣ ᐅᑲᑭᐏᑕᐱᓇᓯᓇᐘ ᑭᑎᐯᐣᒋᑫᐏᓇᐣ 

ᑭᑐᒥᐦᐃᑫᒼ, ᑭᑐᑯᒪᒼ, ᓇᐣᑕ ᐊᐏᔭ ᑲᔭᓄᐦᑭᑕᒷᒋᐣ ᐃᑵᓂᐘᐣ ᑲᐏᐣ ᐅᑲᑭᐏᑕᐱᓇᓯᓇᐣ ᓇᐣᑕ ᐅᑲᑭᒥᒋᑯᓇᐣ 

ᑭᑎᐯᐣᒋᑫᐏᓇᐣ ᐊᓂᓂᑯ ᒥᓴᐘᐨ ᐅᒋ᙮ ᐊᔑᐨ ᐃᑵᓂᐘᐣ ᒪᓯᓇᐦᐃᑭᓄᐣ ᑐᑲᐣ ᑭᒪᓯᓇᐦᐃᑲᓀᐦᓴᐣ ᓇᐣᑕ 

ᑭᑕᓄᐦᑭᐏᒪᓯᓇᐦᐃᑲᓀᐦᓯᓂ᙮  

ᑲᐏᐣ ᑭᑕᑭᓇᑯᑕᓯᐣ ᒋᐸᑭᑎᓇᒪᓂᐣ ᑭᒥᓂᑯᓱᐏᓇᐣ 

ᑲᐏᐣ ᑭᑕᓇᑯᑕᓯᐣ ᓇᐣᑕ ᑭᑕᒪᓯᓇᐦᐊᓯᐣ ᓇᑯᑕᒪᑫᐘᓯᓇᐦᐃᑲᐣ ᒋᐸᑭᑎᓇᒪᐣ ᑭᒥᓂᑯᓱᐏᐣ ᐃᒪ ᐊᓄᐦᑭᐏᐣ 

ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ᙮ ᐅᑵᓂᐘᐣ ᓇᑯᑕᒪᑫᐏᓇᐣ ᓇᐣᑕ 

ᓇᑯᑕᒪᑫᐘᓯᓇᐦᐃᑲᓇᐣ ᑲᐏᐣ ᒋᔭᓄᐦᑭᓭᑭᐣ᙮  ᑐᑲᐣ, ᑭᐢᐱᐣ ᐁᑭᒪᓯᓇᐦᐅᑎᓯᔭᐣ ᓇᑯᑕᒪᑫᐘᓯᓇᐦᐃᑲᓂᐠ ᐁᐸᑭᑎᓇᐨ 

ᐅᒥᐦᑭᑫ ᒋᑎᐸᐦᐃᑫᐦᐃᐠ ᐅᒥᐦᑭᑫᐏᒣᑎᓂᑫᐏᐣ, ᐅᐍ ᓇᑯᑕᒪᑫᐏᐣ ᑲᐏᐣ ᒋᔭᓄᐦᑭᓭᐠ᙮ 

ᑲᐏᐣ ᑭᑲᑭᐏᒋ ᑎᐸᑯᓂᑯᓯᐣ ᐁᑲᑵᑎᐍᔭᐣ ᐃᐍ ᓇᐣᑕ ᐁᔭᐸᒋᑐᔭᓂᐣ ᐃᑵᓂᐊᐣ ᑭᒥᓂᑯᓱᐏᓇᐣ 

ᑭᐡᐱᐣ ᐁᑲᑵᑎᐍᔭᐣ ᑭᒥᓂᑯᓱᐏᓇᐣ ᓇᐣᑕ ᐁᔭᐸᒋᑐᔭᓂᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ 

ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ ᓇᐣᑕ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, ᑭᑐᒥᐦᑭᑫᒼ ᓇᐣᑕ ᑭᑐᑯᒪᒼ ᑲᐏᐣ 

ᑭᑲᑭᓭᑭᐦᐦᐃᑯᓯᐣ, ᑕᑌᐱᐦᐦᐃᑯᓯᐣ ᓇᐣᑕ ᑭᑲᑭᑎᐸᑯᓂᑯᓯᐣ ᐊᓂᓂᑯ ᐃᓀᑫ, ᐊᔑᐨ ᑲᔦ ᒋᑭᐏᒋ ᑭᐡᑭᓇᐠ ᑭᑕᓄᐦᑭᐏᓂᓂ᙮   

ᑭᐡᐱᐣ ᑲᑵᑎᐍᐏᐣ ᐊᔭᐘᓀᐣ ᓇᐣᑕ ᐁᐏᒧᐡᑭᓀᐱᐦᐊᒪᐣ ᑭᓇᑐᑕᒪᐏᐣ 

ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ, ᐃᓇᐱᐣ ᐃᒪ 

Ontario.ca/EPFNA᙮  

ᑭᐡᐱᐣ ᑲᑵᑎᐍᐏᓇᐣ ᐊᔭᐘᓀᐣ ᐃᐍ ᐅᒋ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᓇᐦᑭᐠ ᐅᓇᑯᓂᑫᐏᓂᐠ ᑭᑕᐃᔑᑭᐟ 

ᐊᓄᐦᑭᐏᐣ ᐃᔑᐱᒧᒋᑫᐏᓂᐠ ᐏᑕᒪᑫᐏᑲᒥᑯᐠ ᐃᒪ (416) 326-7160, ᑲᐏᐣ ᑎᐸᐦᐃᑲᑌ ᒪᒋᑭᑐᐣ 1-800-531-5551, 

ᓇᐣᑕ ᑲᒪᓯᓇᐦᐃᑫᓭᐠ ᒪᒋᑭᑐᐣ 1-866-567-8893᙮ ᐏᑕᒪᑫᐏᓇᐣ ᑕᑿᓄᐣ ᒥᔑᓂᐘᔦᐠ ᐃᔑᑭᔑᐍᐏᓂᐠ᙮  

ᑭᐡᐱᐣ ᑭᑫᐣᑕᒪᐣ ᐁᑲ ᐁᑭᐏᒋᒥᓂᑯᔭᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ ᐸᐸᑲᐣ ᐊᐦᑭᐠ ᐅᑕᓄᐦᑭᐠ 

ᐅᓇᑯᓂᑫᐏᐣ, ᑭᑕᒧᐡᑭᓀᐱᐦᐃᑫ ᒋᓇᑐᑕᒪᔭᐣ ᐃᒪ ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, 

ᑲᑵᒋᐦᐃᐍᐏᐣ ᐁᑿ ᑲᐡᑭᑕᐏᓇᐣ ᐘᐍᓇᒋᑫᐏᓂᐠ (Ministry of Labour, Immigration, Training and Skills 

Development) ᐃᒪ Ontario.ca/EPFNA᙮   

ᓂᐦᓱ ᐊᐦᑭ ᒥᓇ ᐊᐱᑕ ᑭᑕᔭᐣ ᑫᑭᔑ ᒧᐡᑭᓀᐱᐦᐃᑫᔭᐣ ᒋᓇᑐᑕᒪᔭᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᐣ ᑲᐃᔑᑲᓇᐍᐣᑕᑿᐠ ᐃᒪ 

ᐸᐸᑲᐣ ᐊᐦᑭᐠ ᐅᑕᓄᐦᑭᐠ ᐅᓇᑯᓂᑫᐏᐣ᙮  

http://ontario.ca/EPFNA

